
მედიამონიტორინგი 01.06.2016
ტელევიზია
01.06.2016
არხი: იმედი
გადაცემა: ქრონიკა 11:00
ბავშვთა დაცვის საერთაშორისო დღესთან დაკავშირებით ჯანდაცვის, განათლების, იუსტიციისა და სპორტის სამინისტროები ერთობლივ ანგარიშს წარადგენენ.
http://mediamonitoring.ge/mms/includes/video/video.php?id=3675116
--- 

31.05.2016
არხი: 	I არხი
გადაცემა: რეალური სივრცე 21:00
მოსალოდნელი ცვლილებები ფსიქიატრიის სფეროში. ეს არის რეალური სივრცის მთავარი თემა. ფსიქიატრთა საინიციატივო ჯგუფი ფსიქიატრიის სფეროში მომხდარ ცვლილებებს დრამატულს უწოდებს.დღეს დაემთხვა სახალხო დამცველის ანგარიში, რომელიც შეეხებოდა ფსიქიატრიულ საავადმყოფოებში არსებულ მდგომარეობას. სამწუხაროდ, ჯანდაცვის სამინისტროს წარმომადგენლები არ იმყოფებიან სტუდიაში.
http://mediamonitoring.ge/mms/includes/video/video.php?id=3674484
--- 

31.05.2016
არხი: 	I არხი
გადაცემა:  რეალური სივრცე 21:00
ინფორმაცია თეთრიწყაროდან მოსახლეობამ მიმართა გადაცემას. მოსახლეობა საცხოვრებელ სახლის მდგომარეობაზე საუბრობს. ნატო ალთუნაშვილის განცხადებით ჯერ გაკეთდა რამდენიმე სახურავი და თანხების არსებობის შემთხვევაში და ამხანაგობის შექმნის შემთხვევაში და რიგითობის დაცვით გადაიხურება სახლები. წლევანდელ ბიუჯეტში ჯერჯერობით არ არის ამის თანხა. კიდევ ორი ოჯახი ითხოვს სოციალურ მხარდაჭერას. გადაცემამ მიმართა სოციალური მომსახურების სააგენტოს. მათ სახალხო დამცველის სახელზე დაწერეს განცხადება ხოლო სახალხო დამცველმა დაავალა ქუთაისის გამგეობას.
http://mediamonitoring.ge/mms/includes/video/video.php?id=3674486
--- 

31.05.2016
არხი: 	I არხი
გადაცემა: მოამბე 18:00
მსოფლიო თამბაქოს გარეშე - 31 მაისს მსოფლიო თამბაქოსთან ბრძოლის დღეს აღნიშნავს. ყოველწლიურად საქართველოში 11 ათასი ადამიანის გარდაცვალების მიზეზი სწორედ თამბაქოა. დღეს პარლამენტთან საპროტესტო აქცია გაიმართა, აქციის მონაწილეებმა მოუწოდეს კანონმდებლებს მხარი დაუჭირონ ცვლილებებს თამბაქოს კონტროლის შესახებ. "თამბაქოს გარეშე" ამ თემაზე დაავადებთა კონტროლისა და საზოგადოებრივი ჯანმრთელობის ეროვნულ ცენტრის ორგანიზებით კონფერენცია გაიმართა
http://mediamonitoring.ge/mms/includes/video/video.php?id=3674007
ჯიდიესი - 20/30- http://mediamonitoring.ge/mms/includes/video/video.php?id=3674447
ერთსულოვნება - სიახლენი 22:00-
http://mediamonitoring.ge/mms/includes/video/video.php?id=3674439
--- 

31.05.2016
არხი: 	I არხი
გადაცემა: მოამბე 20:00
კვალიფიციური პერსონალის ნაკლებობა, სათანადო, თერაპიული გარემოს არარსებობა, მკურნალობის, მოვლისა და ფსიქო-სოციალური რეაბილიტაციის დაბალი ხარისხი, ხანგრძლივი ჰოსპიტალიზაცია და თემზე დაფუძნებული სერვისების ხელმიუწვდომლობა - ეს იმ პრობლემების ნაწილია, რომლებსაც, სახალხო დამცველის შეფასებით, არასათანადო დაფინანსება საქართველოში მოქმედ ფსიქიატიულ დაწესებულებებში იწვევს. რა მდგომარეობაში არაინ მოქალაქეები, რომლებიც განსაკუთრებულ მზრუნველობას საჭიროებენ. ომბუდსმენის აპარატის მიერ ჩატარებული კვლევის შედეგები დღეს მთავრობის, სამოქალაქო სექტორისა და საერთაშორისო ორგანიზაციების წარმომადგენლებს გააცნეს.
http://mediamonitoring.ge/mms/includes/video/video.php?id=3674374
I არხი - მოამბე 18:00- http://mediamonitoring.ge/mms/includes/video/video.php?id=3673967
მაესტრო- კონტაქტი 15:00-http://mediamonitoring.ge/mms/includes/video/video.php?id=3673245
იმედი - ქრონიკა 14:00- http://mediamonitoring.ge/mms/includes/video/video.php?id=3673095
--- 

31.05.2016
არხი: 	რუსთავი 2
გადაცემა: კურიერი 18:00
ნინო სულაბერიძეს თურქეთის ერთ-ერთ კლინიკაში გადაუდებელი ოპერაცია ესაჭიროება. მას ექიმებმა სიმსივნის დიაგნოზი დაუსვეს. ოპერაციისათვის 20 000 $ არის საჭირო.
http://mediamonitoring.ge/mms/includes/video/video.php?id=3674144
--- 

31.05.2016
არხი: 	I არხი
გადაცემა: მოამბე 16:00
23 წლის თათია დგებუაძეს დახმარება სჭირდება. მას ძვლის ავთვისებიანი იუნგის სარკომა დაუდგინდა. გოგონას გამოკვლევები და ქიმიოთერაპიის კურსი სჭირდება, შემდეგ კი აუცილებელია ოპერაცია.
http://mediamonitoring.ge/mms/includes/video/video.php?id=3673524

--- 

31.05.2016
არხი: 	პალიტრა ტვ
გადაცემა: პალიტრა ნიუს 16:00
ლონდონის ანალიტიკური ცენტრის, ლეგატუმის ინსტიტუტის 2015 წლის კეთილდღეობის ინდექსში საქართველო 142 ქვეყანას შორის მე-80 პოზიციაზე აღმოჩნდა. რეიტინგის შედგენისას ავტორები 89 ძირითად ფაქტორს ეყრდნობიან, რომელიც 8 კატეგორიად არის დაყოფილი: ეკონომიკა, მეწარმეობის შესაძლებლობები, მმართველობა, განათლება, ჯანმრთელობა, უსაფრთხოება, პერსონალური თავისუფლება, სოციალური კაპიტალი. ინდექსის თანახმად, საქართველოს მაჩვენებელი ეკონომიკის პარამეტრში - 119-ია, მეწარმეობის შესაძლებლობა - 71, მმართველობა - 43, განათლება - 66, ჯანმრთელობა - 82, უსაფრთხოება - 57, პერსონალური თავისუფლება - 72, სოციალური კაპიტალი - 139.
http://mediamonitoring.ge/mms/includes/video/video.php?id=3673522
--- 

31.05.2016
არხი: 	იმედი
გადაცემა: ქრონიკა 14:00
სამხრეთ კავკასიის საველე ეპიდემიოლოგიისა და ლაბორატორიის სწავლების პროგრამის კურსი დასრულდა. ეს არის პარტნიორული პროგრამა აშშ-ს დაავადებათა კონტროლის ცენტრის, ჯანდაცვისა და სოფლის მეურნეობის სამინისტროებთან თანამშრომლობით. დაავადებათა კონტროლის ცენტრში გაიმართა დაჯილდოების ცერემონია, რომელშიც 16 სპეციალისტი მონაწილეობდა.
http://mediamonitoring.ge/mms/includes/video/video.php?id=3673062
I არხი - მოამბე 12:00- http://mediamonitoring.ge/mms/includes/video/video.php?id=3672751
--- 




ინტერნეტი
01.06.2016	
მედიასაშუალება: http://www.ipress.ge/new/34007-davit-sergeenko-2-tslamde-bavshvebistvis-kvebiti-danamatebis-darigebas-davitsyebt

დავით სერგეენკო: 2 წლამდე ბავშვებისთვის კვებითი დანამატების დარიგებას დავიწყებთ
"რამდენიმე კვირაში დავიწყებთ 6 თვიდან 23 თვის ასაკამდე ბავშვებისთვის სპეციალური 15 კომპონენტიანი მინარალებისა და ვიტამინების შემცველობის კვებითი დანამატების დარიგებას",- ამის შესახებ ჯანდაცვის მინისტრმა, დავით სერგეენკომ ბავშვთა დაცვის საერთაშორისო დღეზე ჯანდაცვის სამინისტროს, განათლების, იუსტიციის და სპორტის სამინისტროებთან ერთად ბავშვზე ზრუნვის მიმართულების ანგარიშის წარდგენაზე განაცხადა. "დღეს 4 სამინისტროს გამოაქვს ძირითადად მიმდინარე მოვლენები ბავშვთა დაცვის მიმართულებით. ჯანდაცვის სამინისტროს აქვს ერთი განსაკუთრებული სიახლე. ჩვენ სულ რამდენიმე კვირაში დავიწყებთ 6 თვიდან 23 თვის ასაკამდე ბავშვებისთვის სპეციალური 15 კომპონენტიანი მინარალებისა და ვიტამინების შემცველობის კვებითი დანამატების დარიგებას. ეს არის უმნიშვნელოვანიესი პროდუქტი სოციალურად დაუცველი ბავშვებისთვის.  ამას მთავრობა დაარიგებს უფასოდ. ის იქნება მთელი რიგი დაავადების პრევენიისა და ბავშვის სწორი განვითარებისთვის. თქვენ გახსოვთ ფოლიუმის მჟავა, რომელიც დარიგდა პრევენციის მიზნით ორსულებისთვის.  ეს პროდუქტი არ არის მაღალი ღირებულების. ჩვენ გვექნება შესაძლებლობა შემოვიტანოთ. 13 000 სოციალურად დაუცველი ბავშვისთვი არის ამ ასაკობრვი ჯგუფში. დანარჩენებს შეუძლიათ, შეიძინონ აფთიაქში. მისი შეძენა არცერთ მცირეშემოსავლიან ოჯახს არ გაუჭირდება",- განაცხადა სერგეენკომ.
ნტერპრესნიუს.ჯი- http://www.interpressnews.ge/ge/sazogadoeba/382356-or-tslamde-socialurad-daucveli-bavshvebi-vitaminebisa-da-mineralebis-kvebith-danamats-ufasod-miigheben.html
მარშალპრეს.ჯი- http://marshalpress.ge/?p=40636
---  
01.06.2016	
მედიასაშუალება: http://www.interpressnews.ge/ge/sazogadoeba/382353-iunisefis-tsarmomadgenlis-informaciith-saqarthveloshi-yoveli-meothkhe-bavshvi-saarsebo-minimumis-qvemoth-ckhovrobs.html

იუნისეფის წარმომადგენლის ინფორმაციით, საქართველოში ყოველი მეოთხე ბავშვი საარსებო მინიმუმის ქვემოთ ცხოვრობს
იუნისეფის ოფიციალური წარმომადგენლის საქართველოში საშა გრაუმენის განცხადებით, საქართველოში ყოველი მეოთხე ბავშვი საარსებო მინიმუმის ქვემოთ ცხოვრობს. ამის შესახებ გრაუმენიმ საქართველოს სახალხო დამცველის მიერ მომზადებული ანგარიშის კომენტირებისას აღნიშნა, რომელიც ბავშვთა უფლებრივ მდგომარეობას ეხება საქართველოში. „მინდა შევახსენო საქართველოს მთავრობას, რომ შეასრულოს კონვენციით ნაკისრი ვალდებულებები. აქვე აღვნიშნავ, რომ საქართველოში ყოველი მეოთხე ბავშვი ცხოვრობს საარსებო მინიმუმის ქვემოთ. იუნისეფი მოუწოდებს სახელმწიფოს, რომ გადამწყვეტი ნაბიჯები გადადგას, რათა შეებრძოლოს ბავშვთა სიღარიბეს. საქართველო ევროპის და აზიის უღარიბეს ქვეყნებს შორის არ არის, თუმცა ბავშვების სიღარიბის მდგომარეობით, ამ ქვეყანაში რთული მდგომარეობაა. უნდა გადაიდგას ქმედითი ნაბიჯები ჯანდაცვის, განათლების, კვების კუთხით, რაც არ საჭიროებს დიდ დანახარჯებს. ეს გულისხმობს დაახლოებით 5 დოლარს, რაც მოიცავს ვიტამინებს და მინერალებს, რათა მათ ჰქონდეთ ჯანმრთელი ცხოვრება“, - განაცხადა გრაუმენიმ. მისივე თქმით, იუნისეფი მოუწოდებს სახელმწიფოს, რაც შეიძლება უკეთ დაიცვას იმ ბავშვთა უფლებები, რომელებიც შვილად აყვანილი არიან, მათ შორის უცხოელების მიერ. გრაუმენის თქმით, საქართველოს ხელისუფლებამ უნდა მიიღოს კანონი შვილად აყვანის შესახებ.

უჩა ნანუაშვილი - 5 წლამდე ბავშვთა სიკვდილიანობა კვლავ პრობლემად რჩება
მთავარ პრობლემად კვლავ 5 წლამდე ბავშვთა სიკვდილიანობა რჩება, - ამის შესახებ სახალხო დამცველმა უჩა ნანუაშვილმა ჟურნალისტებს ბავშვთა უფლებრივი მდგომარეობის შესახებ მომზადებული ანგარიშის პრეზენტაციის დაწყებამდე განუცხადა. უჩა ნანუაშვილის თქმით, პრევენციისთვის აუცილებელია ზომების გატარება, რათა ბავშვთა სიკვდილიანობის პრევენცია მოხდეს. ნანუაშვილის თქმით, ძალადობის კუთხით სახალხო დამცველის წინადადება, რომ გამკაცრებულიყო კანონმდებლობა და უკეთ ყოფილიყო დაცული ბავშვები ძალადობისგან, ჯერჯერობით გათვალისწინებული არ არის. „ჩვენი მოთხოვნა არის ბავშვთა ძალადობის კუთხით უფრო მეტად გამოიკვეთოს სახელმწიფოს პასუხისმგებლობა, რადგან ასეთი არაერთი ფაქტი ხდება და რეაგირება ბევრ შემთხვევაში ადეკვატური არ არის. ცალკე პრობლემაა, რომ ზოგადად არ არსებობს ნორმალური კოორდინაცია ბავშვთა ძალადობის საკითხებზე. ცალკე პრობლემა ეხება ქუჩაში მომუშავე და მცხოვრებ ბავშვებს, მათ მიმართაც რეალურად არ ტარდება ღონისძიებები, კონკრეტული ღონისძიებები და კონკრეტული პროგრამები იმისთვის, რომ მოხდეს ამ ადამიანების ინტეგრაცია საზოგადოებაში და სახელმწიფოს მხრიდან აუცილებლად უნდა გადაიდგას ნაბიჯები“, - განაცხადა უჩა ნანუაშვილმა. სახალხო დამცველი ბავშვთა მიმართ ერთ-ერთ მთავარ პრობლემად ასევე სექსუალური ძალადობის პრობლემებს ასახელებს. ნანუაშვილის თქმით, სახალხო დამცველმა უკვე გასცა არაერთი რეკომენდაცია, თუმცა რეკომენდაციების უმრავლესობა გათვალისწინებული არ არის. სახალხო დამცველის ანგარიშში ასევე საუბარია, რომ პრობლემაა მაღალმთიან რეგიონებში განათლებასთან დაკავშირებით. რაც შეეხება მედიაში ბავშვთა პრობლემების გაშუქების საკითხს, ნანუაშვილის თქმით, გასულ წელს იყო რამდენიმე სამწუხარო შემთხვევა და ეს ტენდენცია მიმდინარე წელსაც გრძელდებოდა, როცა ეთიკური წესების დარღვევით ხდებოდა ბავშვთა პრობლემების გაშუქება, რასაც შემდეგ სავალალო შედეგები მოყვებოდა. დღესვე პრეზენტაციის დასასრულს, სახალხო დამცველის აპარატსა და საქართველოში გაერო-ს ბავშვთა ფონდის წარმომადგენლობას შორის, ურთიერთთანამშრომლობის მემორანდუმი გაფორმდება.
--- 

31.05.2016	
მედიასაშუალება: http://kvira.ge/%E1%83%99%E1%83%9D%E1%83%9C%E1%83%A4%E1%83%94%E1%83%A0%E1%83%94%E1%83%9C%E1%83%AA%E1%83%98%E1%83%90-%E1%83%9B%E1%83%A1%E1%83%9D%E1%83%A4%E1%83%9A%E1%83%98%E1%83%9D-%E1%83%97%E1%83%90/

კონფერენცია – „მსოფლიო თამბაქოს გარეშე“ გაიმართა
„მსოფლიო თამბაქოს გარეშე“ – ამ თემაზე დღეს დაავადებათა კონტროლისა და საზოგადოებრივი ჯანმრთელობის ეროვნული ცენტრის ორგანიზებით კონფერენცია გაიმართა. ჯანდაცვის სამინისტროს პრესსამსახურის ინფორმაციით, შეხვედრაზე თამბაქოს კონტროლის კანონმდებლობის გაძლიერების მიზნით დაგეგმილი ღონისძიებები, თამბაქოს კონტროლის ჩარჩო-კონვენციით ნაკისრი ვალდებულებების შესრულების სტატუსი და თამბაქოს ნაწარმის დაბეგვრის პოლიტიკის დოკუმენტი განიხილეს. ღონისძიებას შრომის, ჯანმრთელობისა და სოციალური დაცვის მინისტრის მოადგილე ნინო ბერძული, დაავადებათა კონტროლისა და საზოგადოებრივი ჯანმრთელობის ეროვნული ცენტრის დირექტორი ამირან გამყრელიძე, ასევე ჯანმრთელობის მსოფლიო ორგანიზაციისა და არასამთავრობო სექტორის წარმომადგენლები დაესწრნენ. ჯანმრთელობის მსოფლიო ორგანიზაცია თამბაქოს კონტროლის ჩარჩო-კონვენციის სამდივნო წევრ ქვეყნებს თამბაქოს პროდუქტების სადა შეფუთვისკენ მოუწოდებს. სტანდარტიზებული შეფუთვა პირველად ავტსრალიაში 2012 დაინერგა. „მსოფლიო თამბაქოს გარეშე“ – ჯანმრთელობის მსოფლიო ორგანიზაციისა და მისი პარტნიორი ორგანიზაციების მიერ ყოველწლიურად, 31 მაისს აღინიშნება.

სახალხო დამცველი ფსიქიატრიულ დაწესებულებებში ადამიანის უფლებათა მდგომარეობას აფასებს
სახალხო დამცველმა სამთავრობო უწყებების, საერთაშორისო ორგანიზაციებისა და არასამთავრობო სექტორის წარმომადგენლებს საქართველოში მოქმედ ფსიქიატრიულ დაწესებულებებში ადამიანის უფლებათა დაცვის კუთხით არსებული მდგომარეობის შესახებ სპეციალური ანგარიში წარუდგინა, რომელიც სპეციალური პრევენციული ჯგუფის მიერ 12 სტაციონარულ ფსიქიატრიულ დაწესებულებაში განხორციელებული მონიტორინგის შედეგებს ასახავს. სახალხო დამცველი ანგარიშში ყურადღებას, დაწესებულებებში მოთავსებული პაციენტების მიმართ სიტყვიერი ძალადობის და ფიზიკური შეურაცხყოფის ფაქტებზეც ამახვილებს. “საქართველოს ფსიქიკური ჯანდაცვის სისტემა ადამიანური რესურსების მკვეთრ ნაკლებობას განიცდის. პრობლემურია ფსიქიატრიულ დაწესებულებებში დასაქმებული პერსონალის პროფესიული სწავლება და კვალიფიკაციის ამაღლება, ასევე სათანადო სამუშაო პირობების და ადეკვატური სოციალური დაცვის გარანტიების არარსებობა. მონიტორინგის ჯგუფმა არაერთი შეტყობინება მიიღო პაციენტთა მიმართ ფიზიკური ძალადობის და სიტყვიერი შეურაცხყოფის შესახებ. ამასთან, არასათანადო მოპყრობად შეიძლება შეფასდეს პაციენტთა ზოგიერთ ფსიქიატრიულ დაწესებულებაში უკიდურესად ცუდ პირობებში მოთავსება, რიგ შემთხვევებში, ფიზიკური და ქიმიური შეზღუდვის ფაქტები, ფიზიკური შებოჭვის მეთოდების და ინექციის სხვა პაციენტთა თანდასწრებით გამოყენება. მონიტორინგის შედეგად ასევე გაირკვა, რომ ფსიქიატრიულ დაწესებულებაში არსებობს პაციენტთა შორის ძალადობის და უსაფრთხოების სათანადოდ დაცვის პრობლემა. ზოგიერთ დაწესებულებებში არსებული ფიზიკური გარემო და სანიტარულ-ჰიგიენური მდგომარეობა, ხშირ შემთხვევაში შეიძლება გაუტოლდეს არაადამიანურ და დამამცირებელ მოპყრობას. უმძიმესი პირობებია სურამის ფსიქიატრიულ საავადმყოფოში და ფსიქიკური ჯანმრთელობის ეროვნულ ცენტრში (ქუტირი)”, - აღნიშნულია სახალხო დამცველის ანგარიშში. ომბუდსმენის მოსაზრებით, ძირითად რეკომენდაციას ფსიქიკური ჯანდაცვის სისტემის დაფინანსების გაზრდა, დეინსტიტუციონალიზაციის პროცესის ხელშეწყობა, ასევე ფსიქიატრიული დახმარების ხარისხისა და დაწესებულებებში ადამიანის უფლებათა მდგომარეობის სახელმწიფო კონტროლის გაძლიერება წარმოადგენს.
ლიბერალი,ჯი- http://liberali.ge/news/view/22933/patsientebi-amboben-rom-sanitrebi-khelebita-da-jokhebit-tsemdnen--ombudsmenis-angarishi
აიპრეს.ჯი- http://www.ipress.ge/new/33948-ombudsmeni-fsiqikuri-jandacvis-sistema-adamianuri-resursebis-mkvetr-naklebobas-ganicdis

სამხრეთ-კავკასიის საველე ეპიდემიოლოგიისა და ლაბორატორიის სწავლების პროგრამის კურსდამთავრებულები დააჯილდოვეს
სამხრეთ-კავკასიის საველე ეპიდემიოლოგიისა და ლაბორატორიის სწავლების პროგრამის დასრულებისა და დაჯილდოების ცერემონია გაიმართა. ღონისძიება დაავადებათა კონტროლისა და საზოგადოებრივი ჯანმრთელობის ეროვნულ ცენტრში გაიმართა, სადაც ქართველი, სომეხი და აზერბაიჯანელი კურსდამთავრებულები დაჯილდოვდნენ. ცერემონიას დაესწრნენ ამერიკის შეერთებული შტატების ელჩი საქართველოში იან კელი, შრომის, ჯანმრთელობისა და სოციალური დაცვის მინისტრი დავით სერგეენკო, აშშ-ს დაავადებათა კონტროლის ცენტრების სამხრეთ კავკასიის წარმომადგენლობის დირექტორი ჯულიეტ მორგანი და სხვა მოწვეული სტუმრები. ”ძალიან მნიშვნელოვანი დღეა, ძალიან მნიშვნელოვანი პროგრამა დასრულდა. ორწლიანი პროგრამა, რომელსაც ჩვენ მხარი დავუჭირეთ, სხვადასხვა მიზნების გარდა, ეს პროგრამა ემსახურება სტაბილური დემოკრატიის განვითარებას საქართველოში. ძალიან მნიშვნელოვანია, რომ საქართველო არის როგორც რეგიონული პლატფორმა იმისათვის, რომ რეგიონში სხვადასხვა ქვეყნების ურთიერთობაც გამყარდეს ამ მიმართულებით”, - აღნიშნა აშშ-ს ელჩმა საქართველოში, იან კელიმ. დავით სერგეენკოს განცხადებით, სპეციალისტებმა შეუფასებელი ცოდნა მიიღეს. ”ეს სპეციალისტები არიან ეპიდემიოლოგები და ვეტერინარები. ძირითადი სამუშაოს გარდა, მათ მიიღეს შეუფასებელი ცოდნა, ე.წ. საველე პირობებში მუშაობაზე. ეს ნიშნავს, როცა რაიმე კონკრეტული შემთხვევა ხდება, როგორ მოიქცნენ სწორად, როგორ აღწერონ, როგორ გააკეთონ რეაგირება, როგორ დაიცვან სხვები ინფექციის გადაცემისგან და როგორ ჩართონ სამუშაო გეგმა. ეს არის უმნიშვნელოვანესი პროექტი, რომელიც დაფუძნებულია ერთიან ჯანდაცვის კონცეფციაზე”, - აღნიშნა დავით სერგეენკომ. დაავადებათა კონტროლის ეროვნული ცენტრის ხელმძღვანელის, ამირან გამყრელიძის ინფორმაციით, სამხრეთ კავკასიის ქვეყნების საველე ეპიდემიოლოგების მზადების პროგრამა 2009 წლიდან არსებობს. აღნიშნული პროგრამით დღემდე 100-მდე ადამიანმა მიიღო ორწლიანი ფუნდამენტური განათლება როგორც საქართველოს, ასევე აზერბაიჯანისა და სომხეთის სპეციალისტებმა. სამხრეთ-კავკასიის საველე ეპიდემიოლოგიისა და ლაბორატორიის სწავლების პროგრამის მიზანია ეპიდემიოლოგიური და ლაბორატორიული პოტენციალის გაზრდა, ადამიანის და ცხოველთა დაავადებების გამოვლენა, კონტროლი და პრევენცია. ამჟამად, სწავლების სრული ციკლი გაიარა მსმენელთა მე-6 კოჰორტამ, 16-მა სპეციალისტმა, მზადებას განაგრძობს მეშვიდე კოჰორტა - 17 სპეციალისტი, რომელმაც უკვე გაიარა მთლიანი სწავლების ნახევარი ეტაპი, ხოლო მერვე კოჰორტას სწავლა დღეიდან დაიწყება.

თამბაქოს კონტროლის ალიანსმა პარლამენტთან აქცია „ნუ მაბოლებ“ გამართა
თამბაქოს საწინააღმდეგო საერთაშორისო დღესთან დაკავშირებით, თამბაქოს კონტროლის ალიანსმა პარლამენტთან საპროტესტო აქცია „ნუ მაბოლებ“ გამართა. აქციის მონაწილეების განცხადებით, საჭიროა დეპუტატებმა მხარი დაუჭირონ თამბაქოს კონტროლის შესახებ საკანონმდებლო ცვლილებებს. მათივე თქმით, ”2013 წლიდან დღემდე ცვლილებების კანონპროექტი ორჯერ დაიბლოკა ეკონომიკისა და მდგრადი განვითარების სამინისტროს მიერ, რომელიც თამბაქოს მოხმარების შეზღუდვაზე რეგულაციების დაწესების ნაცვლად მხარს უჭერს თამბაქოს ინდუსტრიას”. აქციის მონაწილეებმა პარლამენტის შენობასთან ე.წ. სიკვდილის ტაბლოს პრეზენტაციაც გამართეს. ტაბლოზე სიმბოლური, სპეციალური ციფერბლატიანი მრიცხველია, რომელიც თამბაქოს მოხმარების შედეგად დაღუპული ადამიანების რაოდენობას ითვლის. აქციის მონაწილეთა ინფორმაციით, ჯანდაცვის მსოფლიო ორგანიზაციის კვლევებით, თამბაქოს მოხმარების შედეგად გამოწვეული დაავადებებით საქართველოში ყოველწლიურად 11 000, ხოლო ყოველდღიურად კი 30 ადამიანი კვდება. თამბაქოს კონტროლის ალიანსის განცხადებით, რომ არა საქართველოს ხელისუფლების გულგრილობა ამ ადამიანების გადარჩენა შესაძლებელია. „ხელისუფლებას ჯერ კიდევ 5 წლის წინ უნდა აეკრძალა მოწევა ყველა ტიპის დახურულ ნაგებობასა და ტრანსპორტში და უარი ეთქვა თამბაქოს ნაწარმის რეკლამასა და პოპულარიზაციაზე, თამბაქოს ინდუსტრიისთვის პასუხისმგებლობა დაეკისრებინათ თამბაქოს მოხმარების შედეგად შექმნილ პრობლემებზე, მათ შორის ჯანმრთელობის ზარალის კომპენსაციაზე, უნდა აღედგინა ლიცენზია თამბაქოს წარმოებაზე, რეალიზაციასა და იმპორტზე. ყველა ვალდებულება უგულებელყოფილია, ადგილობრივი ბიზნესის განვითარების მოტივით კი მთავრობამ თამბაქოს ინდუსტრია 4 მილიონი ლარით დააფინანსა“, - აცხადებენ თამბაქოს კონტროლის ალიანსში. თამბაქოს კონტროლის ალიანსის განცხადებით, საპროტესტო აქცია დღეს თბილისსა და ქუთაისში გაიმართა. აქციის მონაწილეებმა პარლამენტის შენობიდან მსვლელობით მთავრობის ადმინისტრაციასთან გადაინაცვლეს.

Walk Free Foundation - საქართველოში 20 900 ადამიანი მონობის პირობებში ცხოვრობს
საქართველოში 20 900 ადამიანი მონობის პირობებში ცხოვრობს, რაც ქვეყნის მოსახლეობის 0,467%-ია. ასეთია მონობის თანამედროვე ფორმებთან ბრძოლის საერთაშორისო ფონდის, Walk Free Foundation-ის ანგარიში სახელწოდებით - „გლობალური მონობის ინდექსი“.
ორგანიზაციამ გამოიკვლია მონობის თანამედროვე ფორმები მსოფლიოს 167 ქვეყანაში.  Walk Free Foundation-ში განმარტავენ, რომ მონობის თანამედროვე ფორმები გულისხმობს ადამიანის ექსპლუატაციის სხვადასხვა ფორმას, რა დროსაც ის იძულებულია განახორციელოს გარკვეული საქმიანობა დაშინების, ძალადობის ან საფრთხის გამო. მონობის თანამედროვე ფორმაში მოიაზრება ოჯახური მონობაც, მათ შორის იძულებით ქორწინებაც. როგორც კვლევაშია აღნიშნული, ევრაზიის რეგიონში მონობის თანამედროვე ფორმებზე ადეკვატური რეაგირება შეინიშნება მხოლოდ საქართველოსა და მოლდოვაში. „საქართველო და მოლდოვა ორად-ორი სახელმწიფოა რეგიონში, სადაც მთავრობის რეაგირება თანამედროვე მონობის პრობლემებზე 50%-ზე მაღალია. მთავრობის რეაგირების ინდექსის მიხედვით, საქართველო მსოფლიოში მე-18 ადგილს იკავებს“, - ნათქვამია ანგარიშში. Walk Free Foundation-ი აღნიშნავს, რომ 2012-14 წლებში საქართველოში მედიის საშუალებით მიმდინარეობდა საინფორმაციო-საგანმანათლებლო პროგრამები მონობის თანამედროვე ფორმების შესახებ. გარდა ამისა, საქართველო ერთადერთია ქვეყანა რეგიონში, სადაც დაზარალებულთა დახმარების მექანიზმი რეალურად მოქმედებს. ანგარიშში აღნიშნულია, რომ ეს მექანიზმი შექმნილი იყო საქართველოს უწყებათაშორისი საკოორდინაციო საბჭოს მიერ და ითვალისწინებს უფასო სათარჯიმნო მოსამხურებას, იურიდიულ კონსულტაციასა და სოციალურ პროგრამებთან წვდომას. გარდა ამისა, საქართველო ერთადერთი ქვეყანაა ევრაზიის რეგიონში, სადაც ადამიანების ექსპლუატაციაში თანამდებობის პირები შემჩნეული არ არიან.  ანგარიშის თანახმად, ევრაზიის რეგიონში არც ერთ ქვეყანას არ აქვს გამოყოფილი სათანადო დაფინანსება მონობის თანამედროვე ფორმებთან ბრძოლისთვის.  მსოფლიოს მასშტაბით მონობის პირობებში 45,8 მილიონი ადამიანი ცხოვრობს, აქედან 58% ინდოეთის, პაკისტანის, ჩინეთის, ბანგლადეშისა და უზბეკეთის მცხოვრებელია.
--- 

სახელმწიფო უსაფრთხოების სამსახურის უფროსმა ვახტანგ გომელაურმა „ქიმიური, ბიოლოგიური, რადიაციული და ბირთვული (ქბრბ) მეცნიერებისა და შედეგების მართვის მსოფლიო კონგრესი“ გახსნა
სახელმწიფო უსაფრთხოების სამსახურის უფროსმა ვახტანგ გომელაურმა „ქიმიური, ბიოლოგიური, რადიაციული და ბირთვული (ქბრბ) მეცნიერებისა და შედეგების მართვის მსოფლიო კონგრესი“ გახსნა. გახსნის ცერემონიალზე ამერიკის შეერთებული შტატების ელჩი საქართველოში იან კელი, შინაგან საქმეთა მინისტრი გიორგი მღებრიშვილი, ჯანმრთელობის დაცვის და სოციალური უზრუნველყოფის მინისტრი დავით სერგეენკო, სახელმწიფო უსაფრთხოების სამსახურის უფროსის მოადგილე ლევან იზორია, საგარეო საქმეთა მინისტრის მოადგილე გიგი გიგიაძე, თავდაცვის მინისტრის მოადგილე დავით ებრალიძე, გარემოს და ბუნებრივი რესურსების მინისტრის მოადგილე მაია ბითაძე , სოფლის მეურნეობის მინისტრის მოადგილე დავით გალეგაშვილი და აშშს თავდაცვის დეპარტამენტის საფრთხეების შემცირების სააგენტოს ოპერაციების დეპარტამენტის J3/7 დირექტორი გარი ბლორი გამოვიდნენ. ვახტანგ გომელაურმა სიტყვით გამოსვლისას ისაუბრა ქბრბ რისკების მიმართულებით რეგიონში არსებულ ვითარებასა და საქართველოს წინაშე არსებულ გამოწვევებზე. მისი თქმით, არსებული მდგომარეობის შეფასების შედეგად სახელმწიფოს მხრიდან შემუშავდა სტრატეგიული, მეთოდური გეგმა უსაფრთხოების მკაცრი ზომების გატარების თვალსაზრისით. „რისკის ან საფრთხის შემცველი ნებისმიერი კერა და ობიექტი სახელმწიფოს მხრიდან ექვემდებარება მუდმივ კონტროლს და მონიტორინგს. საქართველოს მთავრობა სრულად აცნობიერებს, რომ ქვეყნის სატრანზიტო ფუნქციის და კონფლიქტის კერებთან სიახლოვის გამო სახელმწიფოში არსებობს აღნიშნული მასალების უკანონო შემოტანის, ასევე ქვეყნის ტერიტორიის ტრანზიტისთვის გამოყენების რისკიც. ამ კუთხით ხელსაყრელ გარემოს ქმნის ოკუპირებული ტერიტორიების არსებობაც, სადაც დღემდე ვერ ხერხდება – არადა, აუცილებელი და უაღრესად მნიშვნელოვანია უსაფრთხოების საერთაშორისო მექანიზმების შექმნა. სირიასა და ერაყში საბრძოლო მოქმედებების ფონზე, ჩვენი პარტნიორი ქვეყნების სადაზვერვო და უსაფრთხოების სტრუქტურები ხშირად საუბრობენ ისლამისტების მიერ ქიმიური, ბიოლოგიური, ბირთვული ტერორიზმის შესაძლებლობასა და ალბათობაზე. ეს არის გამოწვევები, რომელთა საპასუხოდ აუცილებელია როგორც ეროვნული, ასევე საერთაშორისო ძალისხმევა შესაბამის საფრთხეების პრევენციისა და გამოვლენის, მათზე მზადყოფნისა და რეაგირების მიზნით“, – განაცხადა ვახტანგ გომელაურმა. მისი თქმით, CBRNის უსაფრთხოების სფეროში საქართველომ გადადგა ქმედითი ნაბიჯები და მიაღწია მნიშვნელოვან წარმატებას. მთავრობის მიერ ჩამოყალიბდა ერთიანი მიდგომა. შეიქმნა უწყებათაშორისი საკოორდინაციო საბჭო, რომელსაც სახელმწიფო უსაფრთხოების სამსახური ხელმძღვანელობს. ამერიკელი და ევროპელი პარტნიორების მხარდაჭერით შემუშავდა შესაბამისი ეროვნული სტრატეგია და სამოქმედო გეგმა. როგორც ვახტანგ გომელაურმა აღნიშნა, საქართველოს მიერ მიღწეული პროგრესის ერთერთი მთავარი პირობა სწორედ აღნიშნული ინსტიტუციური მექანიზმი, სამოქმედო გეგმაში გაწერილი პრიორიტეტები, გაუმჯობესებული უწყებათაშორისი კოორდინაცია და საერთაშორისო თანამშრომლობაა. მისი თქმით, ბირთვული უსაფრთხოების სამიტზე ვაშინგტონში, საქართველოს მხრიდან ხაზგასმით აღინიშნა, რომ მხარს ვუჭერთ ბირთვული უსაფრთხოების არქიტექტურის კიდევ უფრო გაძლიერებას. ვახტანგ გომელაურმა პარტნიორ ქვეყნებს და ორგანიზაციებს მადლობა გადაუხადა საქართველოს შესაბამისი უწყებების შესაძლებლობების განვითარებაში განსაკუთრებული წვლილის შეტანისთვის. აშშს ელჩმა იან კელიმ მადლობა გადაუხადა კონფერენციის ორგანიზატორებს და საქართველოს მთავრობას დაუღალავი შრომისა და საქმისადმი ერთგულებისთვის, ასევე ამ მნიშვნელოვანი ღონისძიების უკანასკნელი სამი წლის განმავლობაში მეორედ გამართვისთვის. ელჩის თქმით, ძალიან მნიშვნლოვანია, რომ საქართველო იჩენს ლიდერობას რეგიონში ქბრბ საფრთხეების დადგენასა და სტრატეგიების შემუშავებაში. „ქბრბ სტრატეგიული გეგმის შემუშავება და მზაობა წარმოადგენს მზარდი აუცილებლობის სფეროს, რომლის წინაშეც საერთაშორისო თანამეგობრობა დგას. მთავარ ქბრბ საფრთხეებთან ბრძოლის პროცესში საჭიროა თანამშრომლობა და კოორდინაცია ყველა დონეზე, იმისათვის, რომ უზრუნველყოფილი იყოს მოქალაქეთა უსაფრთხოება. იმისათვის რომ ეფექტიურად მოვემზადოთ და ვუპასუხოთ საფრთხეებს, ჩვენ ყველამ ერთად უნდა ვიმუშაოთ. აშშ მხარს უჭერს მთავრობის გლობალურ მიდგომას ამ გამოწვევისადმი. აშშს საელჩოში ჩვენ გვაქვს ბევრი სააგენტო, რომლებიც კოორდინაციას უწევენ გარკვეულ სამუშაოებს ამ სფეროში. მათ შორის არის სახელმწიფო, თავდაცვისა და იუსტიციის დეპარტამენტი და ბევრი სხვა. საქართველოსა და საერთაშორისო პარტნიორებთან თანამშრომლობა წარმოადგენს უმთავრეს პრიორიტეტს ჩვენი მისიისთვის, ქბრბ საფრთხეებზე რეაგირების გეგმების შევქმნის მიზნით. ეს ღონისძიება წარმოადგენს უნიკალურ შესაძლებლობას სამეცნიერო, ტექნიკური, სამედიცინო და საკანონმდებლო სფეროებისთვის, რათა გაიცვალოს იდეები და აწარმოონ კვლევები ქბრბ საფრთხეების კუთხით და შეიმუშავონ სტრატეგიები, რაც ემსახურება ერთ მიზანს – დაიცვას ადამიანები ქბრბ საფრთხეებისგან“, განაცხადა კელიმ. კონგრესი 2016 წლის 30 მაისიდან 2 ივნისის ჩათვლით, თბილისში, სასტუმრო “რედისონში” ტარდება. აღნიშნული ღონისძიება საქართველოში პირველად 2014 წლის 1–5 ივნისს გაიმართა. კონგრესი ორ ათწლეულზე მეტია, ძირითადად ხორვატიასა და შვეიცარიაში იმართებოდა. კონგრესის თბილისში გამართვის გადაწყვეტილება ქიმიური, ბილოგიური, რადიაციული და ბირთვული უსაფრთხოების სფეროში საქართველოს მიერ მიღწეულ პროგრესს უკავშირდება. ღონისძიებას საქართველოს სახელმწიფო უსაფრთხოების სამსახური მასპინძლობს და მისი მხარდამჭერია აშშის მთავრობა. კონგრესში მსოფლიოს 30 ქვეყნისა და საერთაშორისო ორგანიზაციის მაღალი რანგის ოფიციალური პირები, ქბრბ სფეროს ექსპერტები და მეცნიერები მონაწილეობენ. მასზე განიხილება ისეთი საკითხები, როგორებიცაა ბირთვული და რადიოლოგიური უსაფრთხოება, მასობრივი განადგურების იარაღისა და მასალების გაუვრცელებლობა, ბიოდაცულობა და ბიოუსაფრთხოება, ქიმიური უსაფრთხოების ასპექტები და ა.შ. კონგრესის ფარგლებში დაგეგმილია რადიოაქტიური ნივთიერების უკანონო ბრუნვის წინააღმდეგ საჩვენებელი საველე ვარჯიშის მოწყობა.

კეთილდღეობის ინდექსში მეოთხმოცე პოზიციაზე
ლონდონის ანალიტიკური ცენტრის, ლეგატუმის ინსტიტუტის 2015 წლის კეთილდღეობის ინდექსში საქართველო 142 ქვეყანას შორის 80-ე პოზიციაზე აღმოჩნდა. ინსტიტუტი ყოველწლიურად აქვეყნებს ცხოვრებისთვის ყველაზე საუკეთესო ქვეყნების რეიტინგს. „ბიზნეს ინსაიდერის“ ცნობით, რეიტინგის შედგენისას ავტორები ქვეყნის ფინანსურ მაჩვენებელს, მშპ-ს, დასაქმებულთა რაოდენობას, ინტერნეტ-სერვერების უსაფრთხოებასა და ქვეყნის მოსახლეობის კმაყოფილების დონეზე ეყრდნობიან. საერთო ჯამში, ავტორები 89 ძირითად ფაქტორს ეყრდნობიან, რომელიც 8 კატეგორიად არის დაყოფილი: ეკონომიკა, მეწარმეობის შესაძლებლობები, მმართველობა, განათლება, ჯანმრთელობა, უსაფრთხოება, პერსონალური თავისუფლება, სოციალური კაპიტალი. ინდექსის თანახმად, საქართველოს მაჩვენებელი ეკონომიკის პარამეტრში - 119-ია, მეწარმეობის შესაძლებლობა - 71, მმართველობა - 43, განათლება - 66, ჯანმრთელობა - 82, უსაფრთხოება - 57, პერსონალური თავისუფლება - 72, სოციალური კაპიტალი - 139. რეიტინგში პირველ ადგილზე ნორვეგიაა, რომელსაც შვეიცარია, დანია, ახალი ზელანდია და შვედეთი მოსდევს. ბოლო საფეხურებზე კი ბურუნდი, ჩადი, ჰაიტი, ავღანეთი და ცენტრალური აფრიკის რესპუბლიკა აღმოჩნდნენ.

